
ᑕᓯᐅᕐᑎᒌᑦ ᐱᓇᓱᑦᑎᖏᑦ
ᐱᕙᓪᓕᐊᓂᖃᑦᓯᐊᓚᐅᔪᕗᑦ, ᐱᒋᐊᕐᑎᓯᓂᖃᖃᑦᑕᓱᑎᒃ
ᓴᐳᑦᔨᒍᑎᑦᓴᓂᒃ ᐃᓕᓴᕆᐅᕐᓂᐅᕋᑕᖕᖏᑐᑦ
ᐱᒋᐅᕐᓴᔭᐅᒍᑎᑦᓴᖏᓐᓂᒃ ᐃᓚᒌᓪᓗ
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᑕᓯᐅᔭᕐᔪᐊᒥᐅᑦ
ᓯᑦᓴᖓᓂ. ᓯᕗᓪᓕᐹᑦᓯᐊᒍᑎᓪᓗᒍ,
ᐃᓕᓴᕆᐅᕐᓂᐅᕋᑕᖕᖏᑐᑦ ᐊᐅᔭᒃᑯᑦ ᐅᓪᓗᑕᒫᑦ
ᓱᒐᑦᓴᖃᕐᑎᑕᐅᒍᑎᑦᓴᖏᑦ ᐃᓂᓪᓚᑎᕐᑕᐅᓯᒪᓚᐅᔪᕗᑦ
ᓄᓇᓖᓐᓂ ᒪᕐᕉᓂ, ᕿᑐᕐᖓᕆᔭᐅᔪᑦ
ᐅᓪᓗᓯᐅᕈᑎᐅᓲᓂᒃ ᐱᒋᐅᕐᓴᔭᐅᑦᓱᑎᒃ,
ᓇᓗᕐᖁᑎᒍᓐᓀᕆᐅᕐᓴᑎᑕᐅᑦᓱᑎᒃ, ᐃᓕᓴᓯᓚᐅᕋᑎᓪᓗ
ᐱᒋᐅᕐᓯᒪᒋᐊᓕᒥᓂᒃ ᐃᓕᓴᕐᑕᐅᓱᑎᒃ
ᐊᑦᑕᓀᑦᑐᓯᐊᒦᑦᑎᑕᐅᑦᓱᑎᒃ ᐃᓄᐃᓪᓗ
ᐃᓕᕐᖁᓯᖓᑎᒍᑦ ᐱᒋᐅᕐᓴᔭᐅᖃᑦᑕᓱᑎᒃ. ᐃᓚᒌᓄᑦ
ᑕᒪᓐᓇ ᑐᖕᖓᓱᑦᑎᑕᐅᓂᖃᑦᓯᐊᑐᕕᓂᖅ
ᐃᑲᔪᕐᓯᒍᑎᐅᓐᓂᒪᑦ ᐃᓕᓴᕆᐊᖕᖓᓂᐅᓛᕐᑐᒥᒃ. 

ᑕᓯᐅᕐᑎᒌᑦ ᐱᓇᓱᐊᕐᑕᖏᑦ: ᐊᐅᔭᒥ, ᐅᐱᕐᖔᒥ ᓱᒐᑦᓴᖃᕐᑎᓯᒍᑏᑦ
ᓄᓇᓕᓐᓂ

ᐅᑭᐊᑦᓴᒥ 2025

ᑕᓯᐅᔭᕐᔪᐊᒥ ᓯᑦᔭᖓᓂ

ᐱᓇᓱᖃᑎᒌᑦᑐᑦ ᐱᓇᓱᑦᑎᒋᒋᐊᓕᒥᓂᒃ ᓈᒻᒪᔨᐊᖃᑲᓵᓚᐅᔪᒻᒥᔪᑦ, ᐊᒥᓱᑦ
ᑐᕌᕐᑕᕖᑦ ᐱᓇᓱᖃᑕᐅᑎᓪᓗᒋᑦ ᐃᓄᐃᑦ ᐃᓕᕐᖁᓯᖓᑎᒍᑦ
ᐱᒍᑦᔨᖃᑦᑕᓱᑎᒃ ᑐᖕᖓᕕᖃᕐᓱᑎᒃ ᓄᓇᓕᒻᒥ ᐱᓪᓚᕆᖁᑎᒋᔭᐅᔪᓂᒃ
ᖃᐅᔨᒪᔭᐅᔪᓂᓪᓗ. ᑲᑐᑦᔨᖃᑎᖃᕐᓱᑎᒃ ᐃᓚᒌᓪᓗᑖᒃᑯᓂᒃ ᓄᓇᓕᒥᓪᓗ
ᐅᐃᕆᓯᒪᐅᑎᓕᕆᓂᕐᒥᒃ ᐱᓇᓱᒐᓕᓐᓂᒃ, ᐊᑐᐃᓐᓇᕈᕐᑎᕆᓚᐅᔪᕗᑦ
ᐅᓪᓗᖁᑎᐅᓛᕐᑐᒥᒃ ᐃᒥᐊᓗᒍᑕᐅᓕᓃᑦ ᐱᐊᕋᑦᓴᕆᔭᐅᑦᓱᑎᒃ
ᓱᕐᕋᑕᐅᒪᒍᑎᒋᒍᓐᓇᑕᖏᓐᓂᒃ ᑲᖐᓱᑦᑎᓯᒋᐊᕐᕕᓴᒥᒃ ᑕᓯᐅᔭᕐᔪᐊᒥ
ᓄᓇᓕᓐᓂ ᐊᒥᓲᓂᕐᓴᓂ. ᑖᒃᑯᓇᓂ ᐅᓪᓗᓂ ᐱᓇᓱᐊᖃᑦᑕᓱᑎᒃ
ᐃᓕᓭᓂᕐᒥᒃ, ᑲᕙᕆᔭᐅᕙᓪᓛᕈᑎᐅᓲᓂᒃ ᐃᑯᓪᓚᑎᑦᓯᒋᐊᕐᓂᒥᒃ,
ᑫᓪᓚᑐᐃᓂᕐᒥᓗ ᓄᓇᓕᒻᒥ ᐅᖄᔭᐅᖃᑦᑕᕆᐊᖃᕐᓂᖓᓂᒃ
ᐃᒥᐊᓗᒍᑕᐅᓕᓃᑦ ᐱᐊᕋᑦᓴᕆᔭᐅᑦᓱᑎᒃ ᓱᕐᕋᑕᐅᒪᒍᑎᒋᒍᓐᓇᑕᖏᓐᓂᒃ. 

ᑭᖑᓪᓕᐸᐅᑎᓪᓗᒍ, ᑕᓯᐅᕐᑎᒌᑦ ᐃᓚᐅᓐᓂᒥᔪᑦ
ᑲᑎᒪᓂᕐᔪᐊᖃᕈᑕᐅᑎᓪᓗᒍ ᐃᓕᓴᕆᐅᕐᓂᐅᕋᑕᖕᖏᑐᑦ,
ᐱᓇᓱᖃᑎᒌᑦ ᑕᑯᒋᐊᑦᓯᐊᖃᑎᒌᖃᑦᑕᑎᓪᓗᒋᑦ,
ᑐᑭᑖᕋᓱᐊᖃᑎᒌᖃᑦᑕᑎᓪᓗᒋᑦ, ᑐᑭᒧᐊᒍᑎᑦᓴᓂᒃ
ᕿᒥᕐᕈᖃᑎᒌᑦᑎᓗᒋᑦ, ᖃᐅᔨᒪᔭᒥᓂᓪᓗ-
ᑐᓴᕐᑕᐅᑎᑦᓯᖃᑦᑕᑎᓪᓗᒋᑦ ᑲᒪᒋᐊᖕᖓᑎᐅᓲᑦ
ᐱᒐᓱᐊᒻᒪᕆᐅᑎᒋᓂᕐᐹᕆᓲᖏᓐᓂᒃ. 



ᐅᖓᕙᐅᑉ ᓯᑦᔭᖓᓂ

ᑕᓯᐅᕐᑎᒌᑦ ᐱᓇᓱᐊᕐᑕᖏᑦ: ᐊᐅᔭᒥ, ᐅᐱᕐᖔᒥ ᓱᒐᑦᓴᖃᕐᑎᓯᒍᑏᑦ
ᓄᓇᓕᓐᓂ

ᐊᐅᔭᒥ ᐅᐱᕐᖔᒥ 2025-ᒍᑎᓪᓗᒍ ᑐᓂᒪᐅᑎᖃᑦᓯᐊᓚᐅᔪᕗᑦ ᑕᓯᐅᕐᑎᒌᑦ
ᑐᓚᑦᑕᕕᒻᒥ ᐋᓐᓂᐊᕕᒻᒥ, ᓱᒐᑦᓴᖃᕐᑎᓯᓂᒃᑯᑦ ᓄᓇᕕᒻᒥ ᓄᓇᓖᑦ ᐃᓚᖏᓐᓂ.
ᐱᓇᓱᖃᑎᒌᑦ ᑲᔪᓯᑎᑦᓯᓂᖃᓚᐅᔪᕗᑦ ᑲᒪᒍᓯᐅᒋᐊᓕᓐᓂᒃ
ᐱᒍᑦᔨᒍᑎᑦᓴᓕᐊᒍᓯᒪᔪᓂᒃ ᑭᖕᖒᒪᒋᔭᖏᓐᓂᒃ ᕿᑐᕐᖓᕆᔭᐅᔪᑦ ᐃᓚᒌᓪᓗ,
ᖃᓂᑕᕇᒍᓐᓇᓂᒃᑯᑦ, ᑲᑐᑦᔨᖃᑎᒌᓐᓂᑯᑦ ᓲᓱᒋᐅᑎᓂᒃᑯᓗ ᓄᓇᓕᓐᓂ ᐊᑐᓂ
ᐊᑑᑎᔭᐅᔪᑎᒍᑦ.

ᐊᐅᔭᒥ ᐅᐱᕐᖔᒥ ᐅᓪᓗᑕᒫᑦ ᓱᒐᑦᓴᖃᕐᑎᑕᕕᓃᑦ ᑲᖏᕐᓱᔪᐊᕐᒥ
ᑲᖏᕐᓱᔪᐊᕐᒥ, ᐊᐅᔭᒥ ᐅᐱᕐᖔᒥ ᐅᓪᓗᑕᒫᑦ ᕿᑐᕐᖓᕆᔭᐅᔪᓂᒃ
ᓱᒐᑦᓴᖃᕐᑎᓯᒍᑎᑦᓭᑦ ᐊᑐᐃᓐᓇᕈᕐᑎᑕᐅᓯᒪᓚᐅᔪᕗᑦ ᐃᑲᔪᕐᓯᒪᑎᓪᓗᒋᑦ
ᑕᓯᐅᕐᑎᒌᑦ ᐱᓇᓱᑦᑎᖏᑦ. ᐊᒥᓲᓈᕐᑎᓯᒪᑦᓱᑎᒃ, ᕿᑐᕐᖓᕆᔭᐅᔪᑦ
ᐱᕙᓪᓕᖃᑦᑕᓚᐅᔪᕗᑦ ᑲᒪᒋᔭᐅᖏᓐᓇᓕᒫᑦᓯᐊᓱᑎᒃ ᐊᑑᑎᖃᑦᑕᓱᑎᒃ
ᑕᑯᒋᐅᕐᑕᒥᓂᒃ ᐃᓕᓴᕐᓂᒥᒃ, ᐆᑦᑐᕋᖃᑦᑕᓂᕐᒥᒃ, ᐱᖕᖑᐊᓂᕐᒥᓗ
ᓱᒐᑦᓴᖃᕐᑎᓯᒍᑎᑎᒍᑦ ᑫᓪᓚᑐᕐᑕᐅᓱᑎᒃ ᓄᑭᐊᕈᓯᕐᒥᑕ
ᐱᕈᕐᐸᓕᐊᒍᑎᑦᓴᖏᓐᓂᒃ, ᐅᖃᕆᐅᕐᓴᓂᕐᒥᒃ ᐃᓅᖃᑎᒋᔭᐅᑦᓯᐊᕈᓐᓇᓂᕐᒥᓗ.
ᐊᑦᑕᓀᑦᑐᒦᑦᑎᑕᐅᑦᓯᐊᓱᑎᒃ ᑲᒪᒋᔭᐅᑦᓯᐊᓱᑎᓪᓗ ᐱᕙᓪᓕᐊᓯᐊᕈᓐᓇᓚᐅᔪᕗᑦ
ᓈᒻᒪᒋᔭᒥᑎᒍᑦ ᐊᑑᑎᖃᑦᑕᓂᒃᑯᓗ ᑐᑭᓯᓇᑦᓯᐊᑐᒃᑯᓗ ᐱᒋᐅᖃᑦᑕᓱᑎᒃ. 

ᐃᓕᓴᕆᐊᒥᒃ ᐊᑐᐃᓐᓇᐅᓂᖅ
ᐊᑑᑎᔭᕕᓂᖅ ᑰᑦᔪᐊᒥ, ᑲᖏᕐᓱᔪᐊᕐᒥ, ᑲᖏᕐᓱᐊᓗᑦᔪᐊᒥᓪᓗ, ᐃᓕᓴᕆᐊᒥᒃ
ᐊᑐᐃᓐᓇᐅᓂᖅ ᓄᐃᑕᐅᓐᓂᖁᖅ ᕿᑐᕐᖓᕆᔭᐅᔪᓅᓕᖓᓂᐊᕐᑎᓗᒍ
ᐅᑭᐅᓕᓐᓄᑦ 4-ᓂᑦ 6-ᓄᑦ ᐃᓕᓴᕆᐊᖕᖓᓯᔪᓄᑦ ᐃᓕᓴᖃᑕᐅᔪᑦᓴᓄᑦ
ᐅᑭᐊᑦᓴᒥ 2025-ᒥ. ᑖᒃᑯᐊ ᓱᖏᐅᑎᓴᕐᑎᓯᔩᑦ ᕿᑐᕐᖓᕆᔭᐅᔪᓂᒃ
ᐱᒋᐅᕐᓴᑎᑦᓯᖃᑦᑕᓚᐅᔪᕗᑦ ᐊᑦᔨᒌᖕᖏᑐᓂᒃ ᐱᒋᐅᕐᑕᐅᓯᒪᒋᐊᓕᓐᓂᒃ
ᐊᓕᐊᓇᕐᑑᑎᑕᐅᑎᓪᓗᒋᑦ ᐃᓂᓪᓚᑕᐅᓯᒪᑦᓯᐊᑐᒦᑦᓱᑎᓪᓗ.
ᐱᒋᐅᕐᓴᔭᐅᖃᑦᑕᓱᑎᒃ ᓄᑭᐊᕈᓯᖏᑦᑕ ᐱᕈᕐᐸᓕᐊᒍᑎᑦᓴᖏᓐᓂᒃ,
ᖁᑉᐹᒍᑦᑕᐅᖅ ᐃᓘᓐᓈᒍᑦ ᓂᒪᑦᓯᐊᕆᐅᕐᓴᕈᓯᕐᓂᒃ, ᑐᑭᓯᒪᖃᑎᒌᒍᓐᓇᓂᕐᒥᒃ,
ᐃᒻᒥᓂᕿᒋᐅᕐᓴᓂᕐᒥᓗ. 

ᐱᓇᓱᐊᕐᑕᐅᔪᓂᒃ ᑲᔪᓯᑎᑦᓯᓯᐊᕈᓐᓇᓚᐅᔫᑦ ᓇᑯᕐᒦᐸᕗᑦ
ᐊᐅᓚᑦᔭᕆᐊᖃᑎᒌᓚᐅᔪᒻᒪᑕ ᓄᓇᓕᓐᓂ ᐱᓇᓱᖃᑎᒌᑦᑐᑦ,
ᑲᑐᑦᔨᖃᑕᐅᓚᐅᔪᒻᒪᑕ ᐃᓚᒌᑦ, ᓴᐳᑦᔨᓯᒪᑦᓯᐊᑎᓪᓗᒋᓪᓗ ᓄᓇᓕᓐᓂ
ᐱᓇᓱᖃᑎᒌᑦᑐᑦ. ᓇᑯᕐᒦᐸᕗᑦ ᐃᑲᔪᕐᓯᒪᓚᐅᔪᓕᒫᑦ ᐊᐅᔭᖅ ᐅᐱᕐᖔᖅ
ᐃᓕᓴᕐᓂᖃᕐᑎᓗᒍ, ᐱᑐᖃᑎᒌᓐᓂᖃᕐᑎᓗᒍ,
 ᖁᖓᐅᑎᖃᑦᑕᑎᓪᓗᒋᓪᓗ.

ᐅᑭᐊᑦᓴᒥ 2025



ᐅᐱᒋᑦᓱᒍ ᑐᓴᕐᑕᐅᑎᑦᓯᕗᒍᑦ ᓄᑖᓂᒃ ᐃᓕᓭᒍᑎᑦᓴᓕᐅᕐᓯᒪᒐᑦᑕ
ᑲᒃᑲᓛᕐᓯᐅᑎᓂᒃ ᐱᐊᕋᕐᓯᐅᑎᓂᒃ ᓄᓇᕕᒻᒥ.

ᐱᓕᐊᕆᔭᐅᕙᓪᓕᐊᓯᒪᔪᑦ ᐃᓅᓕᑦᓯᕕᒻᒥ ᐋᓐᓂᐊᕕᒻᒥ,
ᓄᓇᓕᓕᒫᓅᓕᖓᑎᑕᐅᕙᓪᓕᐊᓯᒻᒪᑕ ᐃᑲᔪᕐᓯᒍᑎᑦᓴᐅᓱᑎᒃ ᐃᓚᒌᓂᒃ,
ᐯᕆᑦᓯᔨᓂᒃ, ᓄᓇᓕᓂᓪᓗ ᐱᓇᓱᑦᑎᓂᒃ ᑕᒪᒋᓐᓂ ᓯᑦᔭᑎᓐᓂ.

ᑕᓯᐅᕐᑎᒌᑦ ᐃᓕᓭᒍᑎᑦᓴᓕᐊᕕᓂᖏᑦ: ᓄᑖᑦ ᐃᓕᓭᒍᑎᑦᓭᑦ
ᐃᓕᓴᕆᐅᕐᓂᐅᕋᑕᖕᖏᑐᓂᒃ

Objective:
ᐊᑦᑕᓀᑦᑐᓯᐊᒍᑦᓱᑎᒃ, ᑕᐅᑦᑐᖃᕐᓱᑎᒃ ᐅᖃᐅᓯᕐᑕᖃᕐᓱᑎᒃ ᐊᕙᑎᑦ ᓯᑕᒪᑦ ᓯᑕᒪᐅᔪᖕᖏᒐᕐᑐᓗᓐᓂᒃ (87)
ᑕᓪᓕᒪᐅᓈᕐᑎᓱᑎᒃ ᓱᓇᒨᓕᖓᓂᖏᑦ - ᐆᒪᔪᐃᑦ, ᐊᓐᓄᕌᑦ, ᓂᖀᑦ, ᐱᖕᖑᐊᑦ, ᐃᖏᕐᕋᐅᑏᓪᓗ -
ᐊᑐᐃᓐᓇᐅᓱᑎᓪᓗ ᖃᓪᓗᓈᕐᑎᑐᑦ, ᐅᐃᒍᐃᑎᑐᑦ, ᑕᓯᐅᔭᕐᔪᐊᒥᐅᑎᑑᕐᓱᑎᓪᓗ ᐅᖓᕙᒥᐅᑎᑑᕐᓱᑎᓪᓘᑐᑦ.
ᐱᓕᐊᕆᔭᐅᓯᒪᔪᑦ ᐱᖕᖑᐊᕈᑎᑦᓴᐅᑎᓪᓗᒋᑦ, ᐃᓕᓴᐅᑎᑦᓴᐅᓱᑎᒃ ᐅᖃᕆᐅᕐᓴᕈᑎᑦᓴᐅᓱᑎᓪᓗ, ᐅᖃᐅᓯᕐᑕᓖᑦ
ᓯᑯᑦᓴᔮᐱᐅᑦᓱᑎᒃ ᐊᑐᕐᑕᐅᔪᑦᓭᑦ ᐊᓇᕐᕋᒥ, ᐃᓕᓴᕐᕕᓂ, ᓄᓇᓕᒻᒦᑐᓂᓪᓘᓃᑦ.
 
 ᐃᓕᓭᒍᑎᑕᖏᑦ
ᐃᓕᓭᒍᑎᑦᓴᐅᒐᓗᐊᕐᓱᑎᒃ ᑭᓯᐊᓂ ᐱᒋᐅᕐᓴᕈᑎᑦᓯᐊᒍᒻᒥᔪᑦ, ᑖᒃᑯᐊ ᐅᖃᐅᓯᕐᑕᓖᑦ ᓲᖑᓭᒍᑎᑦᓯᐊᑦ ᐅᖃᐅᓯᕐᒥᒃ,
ᐃᓕᑕᕐᓇᐅᑎᑦᑎᓂᒃ, ᐃᓚᒌᓐᓂᒥᓪᓗ, ᕿᑐᕐᖓᕆᔭᐅᔪᑦ ᐃᒻᒥᓂᒃ ᓇᓗᕐᖁᑎᓲᒍᖕᖏᓂᕐᓴᐅᓂᐊᕐᒪᑕ
ᒥᑭᔫᖏᓐᓈᓗᑎᓪᓗ ᐱᒋᐅᕐᓴᖃᑦᑕᓂᐊᕐᒪᑕ. ᓯᕗᓪᓕᐹᑦ ᐃᓕᓭᒍᑎᑦᓭᑦ ᐅᐱᕐᖓᓴᐅᑎᓪᓗᒍ ᐊᐅᓪᓚᑎᑕᐅᓚᐅᔫᑦ
ᐋᓐᓂᐊᕖᓐᓅᑕᐅᑦᓱᑎᒃ, ᓄᓇᓕᓐᓅᖃᕐᓂᐊᑕᖏᓐᓂ.

ᑕᓯᐅᕐᑎᒌᑦ ᐊᑐᐊᒑᐱᖏᑦ ᐊᑐᐃᓐᓇᐅᓕᕐᑐᑦ

ᑲᑎᑦᓱᑎᒃ 1,200 ᐊᑐᐊᒑᐲᑦ ᐅᑭᐊᑦᓴᐅᑎᓪᓗᒍ ᐊᐅᓪᓚᑎᑕᐅᓚᐅᔪᕗᑦ ᐃᓅᓕᑦᓯᕕᒃ ᐋᓐᓂᐊᕕᒻᒨᑕᐅᑦᓱᑎᒃ
ᑐᓚᑦᑕᕕᒻᒧᓗ ᐋᓐᓂᐊᕕᒻᒧᑦ ᐁᑦᑐᑑᑎᑦᓴᕆᔭᖏᓐᓂ ᐱᓇᓱᑦᑎᓄᑦ ᐱᓇᓱᖃᑎᒋᓲᖏᓐᓄᓗ. ᑐᕌᒐᖃᕐᓱᑎᒃ ᐃᓚᒌᓂᒃ
ᑐᓴᐅᒪᓂᕐᓴᐅᖁᔨᓂᕐᒥᒃ ᑕᓯᐅᕐᑎᒌᑦ ᐱᓇᓱᐊᕐᑕᖏᓐᓂᒃ ᑐᑭᓯᒪᔭᐅᖁᔨᓂᕐᒥᓗ ᖃᓄᖅ ᐱᒍᑦᔭᐅᒍᓐᓇᑐᖃᕐᒪᖔᑦ.

ᑖᒃᑯᐊ ᓄᑖᑦ ᐊᑐᐊᒑᐲᑦ ᐊᑐᐊᕋᑦᓴᑕᓖᑦ ᖃᓄᖅ ᑕᓯᐅᕐᑎᒌᑦ ᐃᑲᔪᕐᓯᒪᓲᒍᒻᒪᖔᑕ ᐅᑭᐅᑭᑦᑐᐃᑦ
ᕿᑐᕐᖓᕆᔭᐅᔪᑦ ᐱᕈᕐᐸᓕᐊᒋᐊᖃᕐᓂᖏᓐᓂᒃ ᐃᓄᒍᐃᓂᕐᒨᓕᖓᔪᑎᒍᑦ.

ᓇᓪᓕᖏᑦ ᐃᑲᔪᕐᑕᐅᕕᑦᓴᐅᒪᖔᑕ ᑐᑭᓯᓇᕐᑎᓯᔪᑦ - ᓇᒻᒥᓂᕐᒨᓕᖓᔪᓂᒃ ᐃᑲᔪᕐᓯᒍᑎᑦᓴᓂᒃ ᐃᓚᒌᓂᒃ ᓄᓇᓕᓂᓪᓗ
ᓱᒐᑦᓴᖃᕐᑎᓯᒍᑎᑦᓴᓂᒃ - ᖃᐅᔨᒪᔭᐅᑎᑦᓯᒍᑎᐅᑦᓱᑎᓪᓗ ᓇᓪᓕᖏᑦ ᐱᓇᓱᑦᑏᑦ ᐃᓚᒌᓂᒃ ᐱᓇᓱᖃᑎᖃᓲᒍᒻᒪᖔᑕ.
ᐊᑐᐃᓐᓇᖃᑦᓯᐊᖁᒧᑦ ᓄᓇᕕᒻᒥᐅᓕᒫᑦ, ᐊᑐᐊᒑᐲᑦ ᖃᓪᓗᓈᕐᑎᑑᕐᑐᑦ, ᐅᐃᒍᐃᑎᑑᕐᑐᑦ,
ᑕᓯᐅᔭᕐᔪᐊᒥᐅᑎᑑᕐᓱᑎᓪᓗ ᐅᖓᕙᒥᐅᑎᑑᕐᓱᑎᓪᓘᑐᑦ. 

ᐅᑭᐊᑦᓴᒥ 2025



Marie-Claude Péloquin ᐱᓇᓱᐊᖃᑕᐅᒻᒪᕆᓚᐅᔪᕗᖅ ᓄᐃᑕᐅᑎᓪᓗᒍ ᐱᕙᓪᓕᐊᔭᐅᑎᓪᓗᒍᓗ
ᑕᓯᐅᕐᑎᒌᑦ ᐱᓇᓱᐊᕐᑕᖓ ᐱᓇᓱᕝᕕᒥᑎᒍᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. ᐱᒋᐊᕐᓂᕕᓂᖓᓂᑦ,
ᑲᒪᒋᔭᑦᓴᖃᕐᓂᕋᒥ ᓄᓇᓕᓕᒫᓅᓕᖓᓂᖓᓂᒃ, ᐱᒋᐊᕐᓱᓂᓗ 2022-ᒥ, ᑲᔪᓯᓯᒪᑦᓱᓂ ᓯᕗᓕᖃᑕᐅᓂᕐᒥᓂᒃ
ᓄᐃᑕᐅᕙᓪᓕᐊᓕᕐᑎᓗᒍ.  

ᑲᑐᑦᔨᖃᑎᖃᑦᓯᐊᓂᖓ ᐋᓐᓂᐊᕕᒻᒥ ᐱᓇᓱᑦᑎᓂᒃ ᐃᑲᔪᕐᓯᓚᐅᔪᕗᖅ ᓄᐃᑦᓯᓂᕐᒥᒃ ᓲᖑᔪᑦᓯᐊᒥᒃ
ᓯᕗᓂᑦᓴᓕᐅᕈᑎᑦᓴᒥᒃ ᓄᓇᕕᒻᒥ ᐊᑑᑎᔭᐅᓪᓚᕆᑦᑐᓂᒃ ᑐᖕᖓᕕᓕᒻᒥᒃ. ᐃᑉᐱᒋᔭᖃᑦᓯᐊᕋᓱᐊᕐᓱᓂ
ᐱᓇᓱᐊᕐᑕᐅᔪᖅ ᓄᓇᕕᒻᒥᐅᓅᓕᖓᑦᓯᐊᒪᖔᑦ, ᐃᓄᐃᑦ ᐃᓕᕐᖁᓯᖓᑎᒎᑦᓯᐊᒪᖔᑦ,
ᑲᒪᒍᑎᑦᓯᐊᒍᒻᒪᖔᓪᓗ ᑭᖕᖒᒪᒋᔭᖏᓐᓂᒃ ᕿᑐᕐᖓᕆᔭᐅᔪᑦ ᐃᓚᒌᓪᓗ. 

ᐊᑕᐅᑦᓯᑰᕐᑎᓯᑦᓯᐊᕈᓐᓇᓯᒪᒻᒪᑦ ᓯᕗᓕᕐᓱᓂ ᓄᓇᕕᒻᒥᐅᓄᓪᓗ ᑐᓂᒪᓪᓚᕆᑦᓱᓂ, Marie-Claude
ᐃᑲᔪᕐᓯᓯᒪᓂᖓ ᐱᒍᑦᔨᐅᑏᑦ ᑲᔪᓯᑦᓯᐊᓂᕆᒋᐊᓕᖏᓐᓂᒃ ᐅᐱᒋᕙᕗᑦ ᐅᓪᓗᒥ. ᐃᑲᔪᕐᓯᒪᒋᐊᖃᕐᓂᒪᑦ
ᐃᑉᐱᒋᔭᖃᕐᑐᓂᒃ ᒥᑭᓂᕐᓭᑦ ᕿᑐᕐᖓᕆᔭᐅᔪᑦ ᐃᓚᒌᓪᓗ ᑲᒪᑦᓯᐊᕈᓐᓇᑐᓄᑦ,
ᐊᑕᐅᑦᓯᑰᕐᑎᑕᐅᓂᖃᑦᓯᐊᑐᓄᑦ ᓯᕗᒻᒧᕆᐊᑦᓯᐊᕈᓐᓇᑐᓄᓪᓗ ᓴᐳᑦᔭᐅᒋᐊᖃᕐᓂᖏᓐᓂᒃ.

Marie-Claude ᐱᓇᓱᐊᓕᕐᑐᖅ ᐸᕐᓀᓂᕐᓄᑦ ᐱᔭᑦᓴᓕᕆᓂᕐᓄᓗ ᐊᓪᓚᕕᒻᒥ ᓄᓇᕕᒻᒥ ᐃᓗᓯᓕᕆᓂᕐᒧᑦ
ᑲᑎᒪᔨᒃᑯᓂ ᐊᓯᐊᓂᒃ ᐱᓇᓱᒐᖃᓕᕐᓱᓂ. ᑕᓯᐅᕐᑎᒌᑦ ᐱᓇᓱᑦᑎᓕᒫᖏᓐᓄᑦ ᐱᓇᓱᒐᕐᑖᖃᒻᒥᒥᓂᒃ
ᐅᐱᒍᓲᑦᔨᔭᐅᔪᖅ. 

ᓄᑖᑦ ᐱᐊᕋᕐᓅᓕᖓᔪᑦ ᐅᓂᒃᑳᑐᐃᓱᒪᒋᔭᐅᓂᖓ MARIE-CLAUDE PÉLOQUIN
ᑕᓯᐅᕐᑎᒌᑦ ᐱᓇᓱᐊᕐᑕᖏᓐᓂᒃ ᐃᑲᔪᖃᑦᑕᓯᒪᓂᖓᓄᑦᐊᑦ ᓄᐃᒋᐊᕕᑦᑐᑦ ᓄᓇᕕᒻᒥᑦ!

NAKURMIIK‌

ᖃᓄᖅ ᐱᐊᕋᕐᒥᑦ ᐃᓚᐅᓕᕐᑎᓯᒍᓐᓇᕿᑦ ᐱᓇᓱᐊᕐᑎᓯᓂᓐᓄᑦ
ᖃᐅᔨᒪᒋᑦ ᐊᖏᕐᓯᒪᒍᑕᐅᒋᐊᖃᕐᒪᑕ ᐱᐊᕋᐅᑉ ᐊᖓᔪᕐᖄᖏᑦ/ᑲᒪᔨᖓ ᐱᔭᐅᓯᒪᒋᐊᖃᕐᒪᑦ.

ᐅᓇᒻᒥᒋᔭᖃᕐᖀᑦ ᐱᓇᓱᐊᖃᑎᖃᕆᐊᒥᒃ ᐱᐊᕋᕐᓂᑦ?  

ᐃᓚᖏᑦ ᑐᕌᕐᑕᕖᑦ ᐃᓂᐅᔪᑦ ᐊᑐᐃᓐᓇᐅᕗᑦ ᒫᓐᓇ, ᐊᒻᒪᓗ
ᐃᓚᒋᐊᓛᕐᒥᓱᑎᓗ ᖃᒻᒥᑯᑦ.

ᖃᐅᔨᒋᐊᓪᓚᒍᒪᕈᕕᑦ, ᑐᓴᒋᐊᕐᕕᒋᑎᒍᑦ : 
ᑕᓯᐅᔭᕐᔪᐊᖅ: recrutement.csi@ssss.gouv.qc.ca 
 (819) 988-2130 
ᐅᖓᕙ: agirtot.cstu@ssss.gouv.qc.ca 

       (819) 964-2905 #445 /#228   

ᑕᓯᐅᔭᕐᔪᐊᑉ ᓯᓂᖓᓂ 
ᐃᓚᐅᖃᑕᐅᒍᒪᒍᑏᑦ ᑕᑕᕐᓴᒋᐊᓕᒃ Agir tôt-ᑯᓂᑦ ᑕᑕᕐᓴᒐᒃ ᐅᕗᖓ ᑐᓂᓗᒍ
agirtot.csi@ssss.gouv.qc.ca. ᑖᓐᓇ ᑕᑕᕐᓴᒐᒃ ᐊᑐᐃᓐᓇᐅᑎᑕᐅᔪᖅ ᐃᓅᓕᑦᓯᕕᒃ
ᐊᓄᐃᕐᖏᓯᐊᕐᓂᓕᕆᔨᖏᑦᑕ ᖃᕆᑕᐅᔭᒃᑯᕕᖓᓃᑦᑐᖅ (Direction des services
professionnels / Agir Tôt tab) ᐊᒻᒪᓗ ᐊᑦᔨᑖᕐᕕᖃᒍᓐᓇᑐᑎᑦ ᓄᓇᓕᑦᓯᓂ ᐋᓐᓂᐊᕕᒃᑯᓯᓐᓂᑦ
ᐅᕝᕙᓘᓐᓃᑦ ᓄᓇᓕᑦᓯᓂ ᐃᓚᒌᓪᓗᑕ ᐱᓇᓱᕐᕕᖓᓂᑦ.

ᐅᖓᕙᐅᑉ ᓯᓂᖓᓂ 
ᐱᓇᓱᐊᖃᑎᖏᑦ ᐃᓚᐅᖃᑕᐅᒍᒪᒍᑏᑦ ᑕᑕᕐᓴᓗᒍ ᐅᕗᖓ ᐊᐅᓪᓚᑎᓗᒍ
clsc.intake@ssss.gouv.qc.ca. ᑖᓐᓇ ᑕᑕᕐᓴᒐᖅ ᐱᑖᕆᒍᓐᓇᑌᑦ ᓄᓇᓕᑦᓯᓂ ᐋᓐᓂᐊᕕᒻᒥᑦ. ᐃᓚᒌᑦ
ᐅᓐᓂᑑᑦᔭᐅᕗᑦ ᑐᓴᕆᐊᕐᕕᖃᕈᒪᒍᑎᑦ ᐊᓪᓚᕕᒋᓗᒋᑦ ᖃᕆᑕᐅᔭᑎᒍᑦ ᐊᐱᕐᓲᑎᑦᓴᖃᕈᕕᑦ
(agirtot.cstu@ssss.gouv.qc.ca).

ᑕᓯᐅᕐᑎᒌᑦ ᓱᖏᐅᓯᓴᕐᓂᖅ ᑌᔭᐅᕈᓯᖃᕐᓱᓂ Agir tôt ᐱᓇᓱᐊᕐᑎᓯᓂᖅ ᓄᓇᕕᒻᒥᑦ. ᐱᓇᓱᐊᕐᑎᓯᓂᖅ
ᖃᐅᔨᔭᐅᑎᑦᓯᒐᓱᐊᕐᓂᐅᕗᖅ ᐊᑐᐃᓐᓇᖃᕐᕕᖃᕐᓂᒥᑦ ᓇᓪᓕᐅᑎᕐᑕᑐᒃᑯᑦ ᐱᒍᑦᔨᒍᑎᒃ ᐃᓕᖓᑎᓪᓗᒍ ᐱᐊᕃᑦ
ᑭᖕᖒᒪᒋᔨᖏᑎᒍᑦ ᐃᓅᓕᕆᐊᖕᖓᓂᕐᒥᑦ ᐅᑭᐅᓕᓐᓄᑦ 6. ᑐᕌᕐᓂᖃᒻᒥᓱᓂᓗ ᐃᓕᑕᕐᓯᒍᓐᓇᓂᕐᒥᑦ
ᐅᖁᒣᓪᓕᐅᒍᑎᒋᓲᖏᓐᓂᑦ ᐱᕈᕐᓴᓂᖓᑎᒍᑦ ᖃᒻᒥᐅᒍᓐᓇᕕᓕᒫᒃᑯᑦ ᓇᓗᓀᑦᓴᐅᑎᒋᔭᐅᕈᓂ ᑲᒪᒍᓐᓇᑐᓄᑦ
ᑐᕌᕐᑎᑕᐅᑦᓴᐅᑎᒋᖃᑦᑕᓂᐊᕐᒪᑕ ᐊᒻᒪᓗ ᐃᓚᖏᑦ ᑲᒪᒋᔭᐅᑦᓴᐅᑎᒋᖃᑦᑕᓂᐊᕐᒪᑕ ᖃᒻᒥᐅᕕᓕᒫᖓᓄᑦ.

ᓱᓀᓐᓈ ᑕᓯᐅᕐᑎᒌᑦ ?  

ᐃᔩᒃᑭ ᐅᐃᑕᑎᒃᑭᑦ—ᐊᒻᒪᓗ ᐃᓗᓐᓂᑦ ᐱᐊᕋᐅᑦᓱᑎᑦ ᐆᒻᒪᑏᑦ—ᒪᑐᐃᖕᖔᑎᓗᒋᑦ!

